
					Gwirwyd y dudalen hon


Clywodd ei hateb o ben y maen

(Mwyn oedd ei llais fel murmur y lli):

"Fab y gwastadedd, dyred ymlaen,

Cryfach na meibion y graig wyt ti!"



"Dyred, mae gennyf, riain y bryn,

Wartheg a meirch yn y glyn islaw; "

Mae gennyf innau, bennaeth y glyn,

Ddefaid a geifr ar y creigiau draw."



"Dyred i'm canlyn, tegach wyt ti

Na'r fun wallt—felen a'r llygad glas; "

"Gwae fi pe down ar ei chyfyl hi—

Mawr yw ei chariad, mwy yw ei chas."



"Gwae a fo gas wrth a garwyf i,

Deffro fy nghleddau, nid oes a'i baidd;

"Creulon a llym yw dy arfau di,

Garwach eu brath na dannedd y blaidd."



Creulon a llym yw fy arfau i,

Eto er garwed eu brath yn awr,

Pyled eu min cyn dy daro di,—

Riain y mynydd, dyred i lawr."



"Fab y gwastadedd, pe deuwn i,

Beth gyda thi a fyddai

"Priod y pennaeth a fyddit ti, myd?"

Pen ar rianedd y llys i gyd."

